
REXISTRO XERAL DA VALEDORA DO POBO

TELA
NTIAGO DE COMPOS o
7 Data: 27/05/2021 11:27:17

SAIDA 8300/21

Reclamante::
Expediente. N2 RSCTG 34/2021

ASUNTO: Resolucion da Comision da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por _ mediante escrito do 6 de abril

de 2021, e considerando os antecedentes e fundamentos xuridicos que se especifican a
continuacion, a Comision da Transparencia na sesion celebrada o dia 25 de maio de 2021,
adopta a seguinte resolucion:

ANTECEDENTES

Primeiro._presentou, mediante escrito con entrada no rexistro do
Valedor do Pobo o 6 de abril de 2021 , unha reclamacién ao amparo do disposto no artigo 28
da Lei 1/2016, do 18 de xaneiro, de transparencia e bo goberno, contra a Resolucion do 12 de
marzo de 2021, da Directora Xeral de Salde Publica da Conselleria de Sanidade, pola que se
inadmite a sta solicitude de obtencidn de copia do informe da Direccion Xeral de Salde
Publica de 13 de xaneiro de 2021 e do contido das recomendaciéns do comité clinico reunido
e que fundamenta a decisién adoptada no Decreto 3/2021 e do informe da dita Direccion
Xeral de 25 de xaneiro de 2021 e do contido das recomendacidns do comité clinico reunido a
eses efectos e gue fundamentan a decisién adoptada no Decreto 8/2021.

O reclamante indica na sua reclamacién que tanto os informes da Direccion de Saude Publica
de 13/1 e 25/1 como o contido das recomendacidns do comité clinico non poden considerarse
informes internos de acordo co criterio interpretativo 6/2015 do Consejo de Transparencia y
Buen Gobierno e a interpretacion que do mesmo fai o Tribunal Supremo, xa gue a
consideracion do que é informacidn auxiliar ou de apoio que poida non ser facilitado debe de

ser interpretado restritivamente, sen que dependa de como se lle chame o documento, senén
0 seu contido.

Considera que non se poden excluir documentos que tefian relevancia na conformacion da
vontade publica do drgano, que causaria indefensidn na cidadania, ao non poder ter
cofilecemento pleno das razéns que levaron & Administracion para tomar a decision
administrativa. Considera que tanto os Informes da Direccion Xeral de Saude Publica como o
contido do asesoramento prestado polos comités técnicos son medidas sanitarias que afectan
os dereitos da cidadania. Ademais, son decisidns discrecionais que cobran forma de Decreto,
polo que é imprescindible cofiecer a completa motivacidn que lles levou a adoptala.

0 escrito vifia acompaifiado de copia da solicitude presentada, a resolucion da Conselleria de
Sanidade, copia de Criterio Interpretativo 6/2015 do Consejo de Transparencia y Buen
Gobierno e de copia do seu DNI.

Segundo. Con data do 8 de abril de 2021 déuselle traslado da documentacién achegada polo
reclamante a Conselleria de Sanidade para que, en cumprimento da normativa de
transparencia, achegase informe e copia completa e ordenada do expediente.

Terceiro. Con data do 23 de abril de 2021 a Conselleria de Sanidade contesta a peticién
remitindo copia do expediente e informe no que pon de manifesto que o interesado solicitou
con data do 16 de xaneiro de 2021 copia do informe da Direccion Xeral de Saude Publica do
13/01/2021 e do contido das recomendacions do Comité Clinico que fundamentan a decisidn
adoptada no Decreto 3/2021, do 13 de xaneiro e con data do 1 de febreiro de 2021 solicita
que se lle facilite copia do informe da Direccion Xeral de Saide Pablica do 25/01/2021 e do
contido das recomendacions do Comité Clinico que fundamentan a decisién adoptada no
Decreto 8/2021, do 26 de xaneiro.

A Direccidn Xeral de Saude Publica emitiu resolucién con data do 12 de marzo de 2021, pola
que se inadmite o acceso & informacion solicitada en base ao disposto no artigo 18.1b) da lei
19/2013.

Considera a Conselleria que os informes solicitados son informacion de cardcter auxiliar
xerada no seo da propia organizacién administrativa, que sirve de apoio aos 6rganos
superiores para adoptar decisions, tendo en conta os datos epidemioldxicos e a incidencia da
pandemia, que manexa a Conselleria de Sanidade a nivel central e periférico nas xefaturas
territoriais e xerencias das dreas sanitarias do Servizo Galego de Saude.

Engade que os datos atopanse dispofiibles para toda a cidadania na paxina web do Sergas con
caracter acumulado desde el inicio da pandemia e actualizados diariamente (cifras totais de

pacientes con infeccion activa, hospitalizados en coidados intensivos, pacientes curados,
falecidos e contaxiados etc.).

Con esta informacidn epidemioldxica, xunto coa que aportan as xefaturas territoriais sobre as
caracteristicas dos gromos identificados, e a carga asistencial que rexistran os hospitais e
demais centros asistenciais das xerencias das areas sanitarias (pacientes hospitalizados,
ocupacion das UCIS,...), no seo do Comité Clinico realizase unha avaliacion das posibles
actuacions e formulanse as pertinentes recomendacidns.

Precisamente € o resultado desa avaliacion a que queda plasmada na exposicion de motivos
dos decretos referenciados, constituindo o fundamento técnico das medidas que finalmente
son adoptadas.

Xa que logo, resulta salientable que o interesado dispon de plena informacion da xustificacion
de todas e cada unha das medidas adoptadas na exposiciéon de motivos dos decretos que, en
funcién da evolucidn da pandemia, vanse adoptando para facer fronte 4 crise sanitaria, xa que
reflicte a informacion epidemioldxica e a incidencia da pandemia desde o punto de vista da
actividade asistencial.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso & informacién publica
e bo goberno, de caracter basico na sua practica totalidade, establece que contra toda
resolucidn expresa ou presunta en materia de acceso a informacion, poderd interpofierse
unha reclamacidn ante o Consejo de Transparencia y Buen Gobierno, con caracter potestativo
e previa a sda impugnacidon en via contencioso-administrativa. Esa mesma lei, na sua
disposicién adicional cuarta, establece que a resolucion da reclamacion prevista no artigo 24
correspondera, nos supostos de resolucions ditadas polas Administracions das Comunidades
autéonomas e o seu sector publico, e polas Entidades Locais comprendidas no seu ambito
territorial, ao drgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso & informacion publica,
poderad interpofierse unha reclamacién ante o Valedor do Pobo, correspondendo & Comision
da Transparencia, de acordo co disposto no artigo 33, a resolucion das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resolucidns en materia de acceso a informacion, que ten caracter
potestativo e previo @ impugnacidon en via contencioso-administrativa, axustaran a sua
tramitacion ao disposto na lexislacion de procedemento administrativo comun en materia de

recursos.
Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
que sexa o seu formato ou soporte, que consten en poder dalgun dos suxeitos incluidos no
ambito de aplicacién desta lei e que fosen elaborados ou adquiridos en exercicio das suas
funciéns, do mesmo xeito que a definicidn contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso 4 mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sta solicitude de acceso a
informacién (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacién relativa a aquela actividade (art. 1). No seu
preambulo sinala que a transparencia, 0 acceso & informacion publica e as normas de bo
goberno deben ser os eixos fundamentais de toda accion politica e so cando a accion dos
responsables publicos sométese a escrutinio, cando os cidadans poden cofiecer como se
toman as decisidns que lles afectan, como se manexan os fondos publicos ou baixo que
criterios actian as nosas instituciéns pédese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola siia banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacion das administracidns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resolucions en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacion podera interpofierse unha reclamacion con caracter
potestativo e previo 4 sia impugnacion na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Dado que segundo consta no informe remitido pola Conselleria, ao interesado notificéuselle
aresolucién con data do 6 de abril de 2021 e a reclamacion tivo entrada no Rexistro do Valedor
do Pobo con data do 23 de abril de 2021, debe admitirse a reclamacidn por estar presentada
en prazo.

Quinto.- Andlise do expediente

O interesado solicitou o acceso a dous informes da Direccién Xeral de Saude Publica de 13 e
25 de xaneiro de 2021 e do contido das recomendaciéns do comité clinico reunido e que
fundamenta a decision adoptada no Decreto 3/2021 e no Decreto 8/2021, acceso que lle foi
denegado mediante a inadmision das suas solicitudes, por resolucion da Direccion Xera! de
Saude Publica por considerar que a informacion solicitada se trata de informacion auxiliar ou
de apoio.

O artigo 18.1.b) da Lei 19/2013, permite a inadmision das solicitudes de acceso referidas a
informacidon que tefa cardcter auxiliar ou de apoio como a contida en notas, borradores,
opinions, resumos, comunicacidns e informes internos ou entre drganos ou entidades
administrativas.

Documentacion auxiliar ou de apoio é un concepto xuridico indeterminado que ha de ser
resolto atendendo a criterios de sentido comun, en relacién co contexto en que se sitla e ao
que debe déarselle unha interpretacion claramente restritiva do ambito de aplicacién do artigo
18.1.b) da Lei, é dicir, unha interpretacidon abertamente favorable ao exercicio do dereito de
acceso.

E a condicién de auxiliar ou de apoio da informacién e non a denominacién formal que a
mesma poida recibir o elemento determinante para a aplicacidon da causa de inadmision. A
enumeracion do artigo 18.1.b) é unha mera exemplificacion que, en ningun caso, afecta a

todos os conceptos enumerados, sendn aos que realmente tefian a condicidn principal de
auxiliar ou de apoio.

O Criterio interpretativo 6/2015 do Consejo de Transparencia y Buen Gobierno establece que
causa de inadmisidn é aplicable ante solicitudes de acceso nas que se contefian opinidns ou
valoracions persoais do autor que non manifesten a posicion dun 6rgano ou entidade, cando
se trate de textos preliminares ou borradores sen a consideracion de final, cando se trate de
informacion preparatoria da actividade do drgano ou entidade que recibe a solicitude,
comunicacions internas que non constitian tramites do procedemento ou informes non
preceptivos e que non sexan incorporados como motivacidon dunha decision final.

O criterio verdadeiramente determinante para a inclusién de determinada informacion no
ambito de aplicacion do artigo 18.1.b) da Lei 19/2013 vén dado, en conexion coa propia
finalidade da Lei manifestada no seu Preambulo, pola sua relevancia para a rendicion de
contas, o cofiecemento da toma de decisiéns publicas, e a sua aplicacién. O propio Criterio
declara que a motivacion que esixe a Lei 19/2013, para que operen as causas de inadmisién
ten a finalidade de evitar que se denegue informacidn que tefia relevancia na tramitacion do
expediente ou na conformacion da vontade publica do érgano, informacion que, en ningtin
caso, tera a condicién de informacién de cardcter auxiliar ou de apoio que, por definicion,
supdn unha limitada incidencia ou relevancia nunha decisidn publica; lifia na que igualmente
apuntan os primeiros pronunciamentos xudiciais na materia. Pode asi concluirse que a
natureza auxiliar ou de apoio de determinada informacion non deriva de ningun dato ou
elemento cualitativo, das suas posibles caracteristicas obxectivas; depende, en ultimo termo,
da significacion que poida ter para o cofiecemento de como se adoptou determinada decision.
A interpretacion en todo caso, debe facerse de forma claramente favorable ao exercicio do
dereito.

Respecto dos informes internos, non se pode considerar como informacion auxiliar, agueles
gue ainda que non sexan preceptivos, forman parte do procedemento administrativo
resultando relevantes para cofiecer a motivacidon da decision adoptada. Un informe non
preceptivo e que non se incorporou a motivacion final do acto podera ser considerado, para
os efectos da aplicacion do artigo 18.1.b), informacion auxiliar ou de apoio, pero carece desta
condicidn se se estima relevante para o cofiecemento da actuacién publica.

Como recofece expresamente a Conselleria, os informes da Direccion Xeral de Saude Publica
solicitados polo interesado son informes que serven de apoio aos 6rganos superiores para
adoptar decisiéns, polo que deben considerarse informacion publica e proporcionarllos ao
solicitante.

Respecto das recomendacidns do Comité Clinico que fundamentan as decisions adoptadas
nos Decretos 3/2021 e 8/2021, debe terse en conta que as mesmas se elaboran tendo en

conta os datos epidemioldxicos e a incidencia da pandemia que manexa a Conselleria,
informacion coa que se realiza unha avaliacién das posibles actuacions e se formulan as
pertinentes recomendacions, e son o fundamento técnico das medidas que finalmente son
adoptadas. Este fundamento ou motivacidn, queda plasmado na exposicion de motivos dos
decretos referenciados, e trdtase por tanto de informacién & que ten acceso o interesado a
través dos mesmos, como xa fixo referencia a Conselleria na resolucion impugnada. En
informe emitido pola Conselleria con data do 7 de maio de 2021, sobre unha solicitude similar,
a Conselleria fai constar expresamente que o Comité non levanta actas das stas sesiéns, nin
elabora acordos ou informes, polo que as recomendacidns son as que figuran nas exposicions
de motivos, tal e como se comunicou ao interesado.

De acordo co anterior, procede a estimacion parcial da reclamacion presentada, debendo a
Conselleria de Sanidade proporcionar ao interesado a informacién referente aos informes de
da Direccion Xeral de Saude Publica do 13 e 25 de xaneiro de 2021.

En base aos feitos e fundamentos de dereito anteriormente expresados, a Comisién da
Transparencia,

ACORDA

Primeiro: Estimar parcialmente a reclamacion presentada por_ con
data do 6 de abril de 2021, contra a Resolucién do 12 de marzo de 2021, da Directora Xeral de
Saude Pdblica da Conselleria de Sanidade, pola que se inadmite a sda solicitude de obtencién
de copia dos informes da Direccion Xeral de Satide Publica de 13 e 25 de xaneiro de 2021 e do
contido das recomendaciéns do comité clinico reunido e que fundamenta a decisién adoptada
nos Decretos 3/2021 e 8/2021.

Segundo: Instar a Conselleria de Sanidade, a que, no prazo maximo de 10 dias habiles,
responda & peticion de informacion solicitada de acordo co establecido no fundamento
xuridico quinto desta resolucion, respectando os limites dos artigos 14 e 15 da Lei 19/2013,
do 9 de decembro, e o0 artigo 22 da mesma lei, ho que fai & formalizacién do acceso.

Terceiro: Instar a Conselleria de Sanidade, a que, no prazo maximo de 15 dias habiles, remita
a esta Comision da Transparencia copia do envio ao reclamante da informacion solicitada.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

